
	Առաջարկության հեղինակը, գրության օրը, ամիսը, տարին, գրության համարը
	Առաջարկության բովանդակությունը

	ՀՀ ֆինանսների նախարարություն
18.02.2020թ. թիվ 01/11-4/2020-2020
	Նախագծով նախատեսվում է օրենսդրորեն ամրագրել ոչ միայն հարկային, մաքսային ստուգումներին խոչընդոտելու, այլ՝ ուսումնասիրությունների, ինչպես նաև հարկային և մաքսային վարչարարության շրջանակներում իրականացվող՝ ՀՀ հարկային օրենսգրքով և Հայաստանի Հանրապետության օրենքներով սահմանված այլ գործողություններին (օպերատիվ հետախուզական միջոցառումներին) խոչընդոտելու համար վարչական պատասխանատվություն սահմանելու հետ կապված հարաբերությունները: 
Հաշվի առնելով այն հանգամանքը, որ կատարվող փոփոխության արդյունքում բացի ստուգմներից նաև հարկային և մաքսային հսկողության մասով է վարչական պատասխանատվություն նախատեսվում ուսումնասիրություններ իրականացնելու իրավասությամբ օժտված պետական մարմնի (պաշտոնատար անձի) օրինական պահանջները չկատարելու կամ այլ կերպ խոչընդոտելու համար՝ առաջարկում ենք համապատասխան փոփոխություն կատարել նաև Վարչական իրավախախտումների վերաբերյալ Հայաստանի Հանրապետության օրենսգրքի 244¹ հոդվածում հարկային հսկողության մասով:

Միաժամանակ անհրաժեշտ է նկատի ունենալ, որ ՀՀ մաքսային օրենսգրքի 190-րդ և 193-րդ հոդվածներով արդեն իսկ սահմանված են վարչական պատասխանատվություն մաքսային մարմնի պաշտոնատար անձի կարգադրությանը կամ պահանջին չենթարկվելու, նրան վիրավորանք հասցնելու, սպառնալու, նրա նկատմամբ բռնություն գործադրելու, ինչպես նաև մաքսային հսկողության ներքո գտնվող ապրանքներին մաքսային մարմնի պաշտոնատար անձի մոտենալուն խոչընդոտելու համար: Ուստի առաջարկում ենք Նախագծի դիսպոզիցիայից հանել մաքսային վարչարարության շրջանակներում իրականացվող այն գործողությունները, որոնց համար ՀՀ մաքսային օրենսգրքով արդեն իսկ նախատեսված է պատասխանատվություն:

	Ընդունվել է: Վարչական իրավախախտումների վերաբերյալ ՀՀ օրենսգրքի 24414-րդ հոդվածը շարադրվել է նոր խմբագրությամբ:
















Չի ընդունվել: Նախագծի հիմնավորմամբ արդեն իսկ նշվել է ՎԻՎ օրենսգրքի 1821 հոդվածով՝ մաքսային հսկողության մասով Նախագծի ընդունման անհրաժեշտությունը: Մասնավորապես,ԵԱՏՄ մաքսային օրենսգրքի 310-րդ հոդվածի համաձայն` մաքսային հսկողությունը անցկացվում է մաքսային մարմինների կողմից` մաքսային օրենսդրության պահպանումն ապահովելու նպատակով: Մաքսային հսկողությունը կարող է անցկացվել ինչպես մինչև ՀՀ ներմուծված ապրանքների բացթողումը, այնպես էլ ապրանքները բացթողնելուց հետո երեք տարվա ընթացքում: Մաքսային հսկողության անցկացման առանձնահատկությունները սահմանված են ԵԱՏՄ մաքսային օրենսգրքի VI բաժնով: Ապրանքների բացթողումից հետո մաքսային մարմինները հսկողական գործառույթներ են իրականացնում հայտարարագրված մաքսային արժեքի, ապրանքի ծագման, հաշվարկված մաքսային վճարների, հատուկ, հակագնագցման, փոխհատուցման տուրքերի, կիրառված արտոնությունների պահպանման առնչությամբ: Մաքսային հսկողության իրականացման նպատակով մաքսային մարմինների մաքսային հսկողության համար լիազորված պաշտոնատար անձիք իրավունք ունեն մաքսային գործի բնագավառում գործունեություն իրականացնող անձանցից պահանջել և ստանալ մաքսային հսկողության իրականացման համար անհրաժեշտ փաստաթղթեր և տեղեկություններ, տեսազննել շինություններ և տարածքներ, որտեղ կարող են գտնվել մաքսային հսկողության տակ գտնվող ապրանքներ և /կամ/ փաստաթղթեր: 
Հարկ ենք համարում նշել, որ վերոնշյալ հսկողական գործողություններն իրականացնելու նպատակով ԵԱՏՄ մաքսային օրենսդրությունը մաքսային մարմնի աշխատակիցներին օժտել է բավարար լիազորություններով, որոնց իրականացումը, սակայն, պրակտիկայում առաջացնում է խնդիրներ, այսինքն՝ մաքսային մարմնի մաքսային հսկողություն իրականացման համար լիազորված պաշտոնատար անձանց օրինական պահանջները տնտեսվարող սուբյեկտների, պաշտոնատար անձանց կողմից չեն կատարվում:
Վերոնշյալ իրավանորմերի և դրանց մեկնաբանությունների համալիր  վերլուծությունից ակնհայտ է, որ մաքսային մարմինը օժտված լինելով վերը թվարկված լիազորություններով, խնդիրներ է ունենում այն իրագործել: 


	ՀՀ արդարադատության նախարարություն 
17.04.2020թ. թիվ 01//8289-2020
	«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» օրենքի նախագծի (այսուհետ՝ Նախագիծ) վերաբերյալ հարկ ենք համարում ներկայացնել հետևյալ դիտարկումներն ու առաջարկությունները.
1/ Նախագծի 1-ին հոդվածով առաջարկվում է Վարչական իրավախախտումների վերաբերյալ oրենuգրքի (այսուհետ` Օրենսգիրք) 182-ին հոդվածը շարադրել հետևյալ խմբագրությամբ, այն է՝ 
«Հոդված 182¹ Պետական մարմինների աշխատանքին խոչընդոտելը
Իր լիազորությունների շրջանակում ստուգումներ, ինչպես նաև հարկային, մաքսային հսկողություն իրականացնելու իրավասությամբ օժտված պետական մարմնի հրամանով, հանձնարարագրով կամ հարկային, մաքսային հսկողության հիմք համարվող փաստաթղթով ստուգում, ինչպես նաև հարկային, մաքսային հսկողություն իրականացնող պաշտոնատար անձի օրինական պահանջները չկատարելը կամ տնտեսավարող սուբյեկտի՝ ստուգվող, ինչպես նաև հարկային, մաքսային հսկողություն իրականացվող ստորաբաժանում նրա մուտք գործելն արգելելը կամ ստուգման, ինչպես նաև հարկային, մաքսային հսկողության նպատակներին անմիջականորեն առնչվող փաստաթղթեր, տվյալներ և այլ տեղեկություններ նրան չտրամադրելը կամ օրենքով սահմանված կարգով իրականացվող ստուգումների, ինչպես նաև հարկային, մաքսային հսկողության ընթացքին այլ կերպ խոչընդոտելը կամ կապարակնքված կամ այլ կերպ կնքված տարածքների կամ գույքի պահպանությունը չապահովելը`
առաջացնում է տուգանքի նշանակում` քաղաքացիների նկատմամբ` սահմանված նվազագույն աշխատավարձի հարյուրապատիկի չափով, իսկ պաշտոնատար անձանց նկատմամբ` երկուհարյուրհիսնապատիկի չափով:»:
Այս առումով հարկ ենք համարում անդրադառնալ հետևյալ իրավական կարգավորումներին:
Հայաստանի Հանրապետության մաքսային օրենսգրքի 190-րդ հոդվածի համաձայն՝
1. Մաքսային մարմնի պաշտոնատար անձի օրինական պահանջը դիտավորյալ չկատարելը` առաջացնում է նախազգուշացում կամ տուգանքի նշանակում` 10,000 դրամի չափով:
2. Պաշտոնական պարտականությունները կատարելիս մաքսային մարմնի պաշտոնատար անձին վիրավորանք հասցնելը, նրա նկատմամբ բռնություն գործադրելը կամ սպառնալիքը, եթե իրավախախտողի գործողությունները չեն առաջացնում քրեական պատասխանատվություն` առաջացնում է տուգանքի նշանակում` 20,000 դրամի չափով:
Հայաստանի Հանրապետության մաքսային օրենսգրքի 193-րդ հոդվածի համաձայն՝ 
Մաքսային հսկողության ներքո գտնվող ապրանքներին մաքսային հսկողություն իրականացնող մաքսային մարմնի պաշտոնատար անձի մոտենալուն խոչընդոտելը` առաջացնում է տուգանքի նշանակում` 50,000 դրամի չափով:
Վերոգրյալ դրույթների բովանդակությունից պարզ է դառնում, որ ՀՀ մաքսային օրենսգրքի 190-րդ և 193-րդ հոդվածներով արդեն իսկ սահմանված է վարչական պատասխանատվություն մաքսային մարմնի պաշտոնատար անձի կարգադրությանը կամ պահանջին չենթարկվելու, նրան վիրավորանք հասցնելու, սպառնալու, նրա նկատմամբ բռնություն գործադրելու, ինչպես նաև մաքսային հսկողության ներքո գտնվող ապրանքներին մաքսային մարմնի պաշտոնատար անձի մոտենալուն խոչընդոտելու համար: Ուստի, ելնելով վերոգրյալից, առաջարկում ենք Նախագծի 1-ին հոդվածում նախատեսված կարգավորման շրջանակից հանել մաքսային հսկողության բնագավառում իրականացվող այն գործողությունները, որոնց համար ՀՀ մաքսային օրենսգրքով արդեն իսկ նախատեսված է պատասխանատվություն:
2/ Նախագծի 2-րդ հոդվածով առաջարկվում է Օրենսգրքի 234-րդ հոդվածում «մաքսային իրավահարաբերությունների մասով,» բառերից հետո լրացնել «182¹ հոդվածով նախատեսված վարչական իրավախախտումների վերաբերյալ գործերը՝ մաքսային հսկողության մասով,» բառերը, արդյունքում նախատեսելով, որ Հայաստանի Հանրապետության մաքսային մարմինները քննում են սույն օրենսգրքի 47.15-րդ հոդվածի 6-րդ մասով, 123 հոդվածի 3-րդ մասով, 137.1 հոդվածի 1-ին և 5-րդ մասերով, 150.3, 201.2 հոդվածներով նախատեսված վարչական իրավախախտումների վերաբերյալ գործերը` միջազգային ավտոմոբիլային բեռնափոխադրումների դեպքում մաքսային հսկողության գոտում հայտնաբերված իրավախախտումների մասով, 169.2 հոդվածով նախատեսված վարչական իրավախախտումների վերաբերյալ գործերը` մաքսային մարմին ներկայացվող վիճակագրական տեղեկատվության մասով, 170.3 հոդվածով նախատեսված վարչական իրավախախտումների վերաբերյալ գործերը` մաքսային իրավահարաբերությունների մասով, 182¹ հոդվածով նախատեսված վարչական իրավախախտումների վերաբերյալ գործերը՝ մաքսային հսկողության մասով,  ինչպես նաև Հայաստանի Հանրապետության մաքսային օրենսգրքի 189-204 հոդվածներով նախատեսված մաքսային կանոնների խախտումների վերաբերյալ գործերը:
Իսկ նախագծի 3-րդ հոդվածով առաջարկվում է Օրենսգրքի 24414-րդ հոդվածը շարադրել նոր խմբագրությամբ, այն է՝
«Հոդված 24414. Պետական մարմինների աշխատանքին խոչընդոտելու վերաբերյալ գործերի քննությունը
Սույն օրենսգրքի 1821 հոդվածով նախատեսված վարչական իրավախախտումների վերաբերյալ գործերը քննում և վարչական տույժեր նշանակում է համապատասխան ստուգումներ, ինչպես նաև հարկային, մաքսային հսկողություն իրականացնող պետական մարմնի ղեկավարը կամ նրա տեղակալը:»:
Այս առումով հարկ ենք համարում նշել, որ Օրենսգրքի 234-րդ հոդվածի 2-րդ պարբերության համաձայն՝ Օրենսգրքի 234-րդ հոդվածում նշված գործերը քննելու և վարչական տույժեր նշանակելու իրավունք ունեն մաքսային մարմինների ղեկավարները, նրանց տեղակալները, վերադաս մաքսային մարմնի համապատասխան իրավասություն ունեցող կառուցվածքային ստորաբաժանումների ղեկավարները, այնինչ, Նախագծի 3-րդ հոդվածով առաջարկվող կարգավորման համաձայն՝ Օրենսգրքի 182.1-րդ հոդվածում լրացվող վարչական իրավախախտումների վերաբերյալ գործերը քննելու և վարչական տույժեր նշանակելու իրավունք վերապահվելու է միայն մաքսային հսկողություն իրականացնող պետական մարմնի ղեկավարին կամ նրա տեղակալին:
Ելնելով վերոգրյալից, առաջարկում ենք Նախագծի 3-րդ հոդվածով առաջարկվող օրենսգրքի 1821 հոդվածով նախատեսված վարչական իրավախախտումների վերաբերյալ գործերը քննելու և վարչական տույժեր նշանակելու իրավունք ունեցող սուբյեկտների շրջանակը քննարկել նաև Օրենսգրքի 234-րդ հոդվածում նախատեսված կարգավորումների համատեքստում:
Միևնույն ժամանակ, հաշվի առնելով այն հանգամանքը, որ Օրենսգրքի 244.2-րդ հոդվածում նախատեսված է վարչական իրավախախտումների վերաբերյալ հարկային մարմինների կողմից քննության ենթակա գործերի հստակ շրջանակը, առաջարկում ենք նշված հոդվածում կատարել համապատասխան լրացում` Նախագծով՝ Օրենսգրքի 182.1 հոդվածում լրացվող հարկային մարմինների կողմից վարչական իրավախախտումների վերաբերյալ գործերի քննության մասով:
3/ Հիմք ընդունելով «Նորմատիվ իրավական ակտերի» մասին օրենքի 16-րդ հոդվածի 7-րդ մասը, համաձայն որի՝ եթե նորմատիվ իրավական ակտում նշված նորմի կիրառումը պայմանավորված է «ինչպես նաև» բառերով բաժանված պայմաններով, ապա «ինչպես նաև» բառերից հետո շարադրված պայմանները համարվում են նախկին պայմանների հետ չկապված պայմաններ, առաջարկում ենք Նախագծի 1-ին հոդվածով առաջարկվող կարգավորումը խմբագրել՝ հստակեցնելով հոդվածում ներկայացված սուբյեկտների և կատարվող արարքների շրջանակը: 

























4/ Առաջարկում ենք Նախագծում նշված «1821» և «24414» թվերը փոխարինել «182.1» և «244.14» թվերով:
	




1. Ընդունվել է: Նախագծի 1-ին հոդվածը խմբագրվել է՝ հանելով մաքսային հսկողության իրականացման մասով կանոնակարգումները:
























































2. Ընդունվել է մասամբ՝ Նախագծից հանելով մաքսային հսկողության իրականացման մասով կանոնակարգումները:
Ինչ վերաբերում է Օրենսգրքի 244.2 հոդվածում նախատեսվող լրացման վերաբերյալ առաջարկությանը, ապա հայտնում ենք, որ չի ընդունվել, քանի որ վերոնշյալ հոդվածում և Օրենսգրքի 182.1 հոդվածում նշված իրավախախտումների  վերաբերյալ գործերը քննող և վարչական տույժ նշանակող մարմինները տարբեր են:













































3. Չի ընդունվել: 
Օրենսգրքի 333-րդ հոդվածով սահմանվում է, որ հարկային հսկողությունն իրականացվում է հարկային ստուգումների, հարկային ուսումնասիրությունների և հարկային վարչարարության շրջանակներում իրականացվող՝ Օրենսգրքով և Հայաստանի Հանրապետության օրենքներով սահմանված այլ գործողություններ եղանակներով:
Հարկ ենք համարում նշել, որ Օրենսգրքով վարչական պատասխանատվություն է նախատեսված միայն ստուգումներ իրականացնելու իրավասությամբ օժտված պետական մարմնի (պաշտոնատար անձի) օրինական պահանջները չկատարելու կամ այլ կերպ խոչընդոտելու համար, մինչդեռ հարկային հսկողության մյուս տեսակների մասով վարչական պատասխանատվություն նախատեսված չէ:
Հաշվի առնելով այն հանգամանքը, որ հարկային հսկողության տեսակների իրականացման համար Օրենսգրքով սահմանված են տարբեր հիմքեր և ընթացակարգեր, նպատակահարմար ենք համարում Նախագծի 1-ին հոդվածում թվարկված պայմանների՝ «ինչպես նաև» բառերով առանձնացնելու հանգամանքը։ 
4. Ընդունվել է: Կատարվել է համապատասխան փոփոխություն:

	ՀՀ մարդու իրավունքների պաշտպան 22.05.2020թ. թիվ 01/13.6/2142-20
	«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» ՀՀ օրենքի նախագծի վերաբերյալ ՀՀ մարդու իրավունքների պաշտպանի աշխատակազմի նկատառումները հանգում են հետևյալին.
Նախագծի 1-ին հոդվածի 2-րդ պարբերությամբ նախատեսվում է, որ Վարչական իրավախախտումների վերաբերյալ ՀՀ օրենսգրքի 182.1 հոդվածի առաջին պարբերությամբ սահմանված իրավախախտումն առաջացնում է տուգանքի նշանակում` քաղաքացիների նկատմամբ` սահմանված նվազագույն աշխատավարձի հարյուրապատիկի չափով, իսկ պաշտոնատար անձանց նկատմամբ` երկուհարյուրհիսնապատիկի չափով:
Տուգանքի նշված չափը նախատեսված է նաև Վարչական իրավախախտումների վերաբերյալ ՀՀ օրենսգրքի 182.1 հոդվածի գործող կարգավորումներով:
Նախագծով առաջարկվող, ինչպես նաև գործող կարգավորումներն անհրաժեշտ է դիտարկել վարչական պատասխանատվության համաչափության տեսանկյունից:
Այսպես, «Վարչարարության հիմունքների և վարչական վարույթի մասին» ՀՀ օրենքի 7-րդ հոդվածի 1-ին մասի համաձայն՝ «Վարչական մարմիններին արգելվում է անհավասար մոտեցում ցուցաբերել միատեսակ փաստական հանգամանքների նկատմամբ, եթե առկա չէ դրանց տարբերակման որևէ հիմք:
Վարչական մարմինները պարտավոր են անհատական մոտեցում ցուցաբերել էապես տարբեր փաստական հանգամանքների նկատմամբ:»:
Նույն օրենքի 8-րդ հոդվածը սահմանում է, որ վարչարարությունը պետք է ուղղված լինի Հայաստանի Հանրապետության Սահմանադրությամբ և օրենքներով հետապնդվող նպատակին, և դրան հասնելու միջոցները պետք է լինեն պիտանի, անհրաժեշտ և չափավոր:
Համաձայն նշյալ օրենքի 43-րդ հոդվածի՝ անձի և վարչական մարմնի փոխհարաբերություններում ապացուցման պարտականությունը կրում է`
ա) անձը` նրա համար բարենպաստ փաստական հանգամանքների առկայության դեպքում.
բ) վարչական մարմինը` անձի համար ոչ բարենպաստ փաստական հանգամանքների առկայության դեպքում:
Այսպիսով, Վարչական իրավախախտումների վերաբերյալ ՀՀ օրենսգրքի 182.1 հոդվածի նշված կարգավորումներով իրավակիրառողը պարտավոր է նշանակել օրենսդրորեն սահմանված առավելագույն տուգանք և վերջինիս չի տրվում տուգանքի չափը որոշելու հայեցողական լիազորություն: Ստացվում է, որ տուգանք նշանակվում է առանց հաշվի առնելու իրավախախտի մեղքի աստիճանը, գույքային դրությունը, պատասխանատվությունը մեղմացնող և ծանրացնող հանգամանքները:
Կարծում ենք, անհրաժեշտ է Նախագծի 1-ին հոդվածի 2-րդ պարբերությամբ սահմանել պատասխանատվության առավելագույն և նվազագույն չափեր: Նշվածը իրավակիրառողին կօժտի հայեցողական լիազորությամբ, կոնկրետ իրավիճակում իրավախախտման կոնկրետ հանգամանքները հաշվի առնելով, ընտրելու մի քանի հնարավոր իրավաչափ լուծումներից որևէ մեկը:
2. Նախագծի 2-րդ հոդվածով նախատեսվում է, որ Վարչական իրավախախտումների վերաբերյալ ՀՀ օրենսգրքի 182.1 հոդվածով նախատեսված վարչական իրավախախտումների վերաբերյալ գործերը քննում և վարչական տույժեր նշանակում է համապատասխան ստուգումներ, ինչպես նաև հարկային հսկողություն իրականացնող պետական մարմնի ղեկավարը կամ նրա տեղակալը:
Ստացվում է, որ հարկային հսկողություն իրականացնող պետական մարմնի ղեկավարը կամ նրա տեղակալը միաժամանակ հանդես է գալիս և՛ որպես իրավախախտման բացասական ազդեցությունը կրող, և՛ նշված իրավախախտման համար պատասխանատվություն սահմանող սուբյեկտ: Նման կարգավորումները գործնականում կարող են հանգեցնել տուգանքի առավելագույն չափեր նշանակելուն:   
Հետևաբար, անհրաժեշտ է օրենսդրությամբ ամրագրել արդյունավետ մեխանիզմներ, որոնք կապահովեն տնտեսվարող սուբյեկտ և հարկային հսկողություն իրականացնող մարմին հարաբերությունների հավասարակշռությունը:

2. 
3. 
4. 
1. Չի ընդունվել։ Վարչական պատասխանատվության համաչափության տեսանկյունից առաջնորդվելու դիտարկումը բովանդակային առումով ամրագրված է ինչպես Նախագծով առաջարկվող, այնպես էլ  գործող Օրենսգրքի 182.1 հոդվածի սանկցիայի շրջանակներում՝ ըստ սուբյեկտների առանձնացնելով տուգանքի չափերը, մասնավորապես՝ քաղաքացիների համար՝ նվազագույն աշխատավարձի հարյուրապատիկի չափով, իսկ պաշտոնատար անձանց համար՝ երկուհարյուրհիսնապատիկի չափով: 
































2․ Չի ընդունվել, քանի որ գործեր քննելու և վարչական տույժ նշանակելու իրավունք վերապահող մարմինների և անձանց ցանկը ու կանոնակարգումները սահմանված են Օրենսգրքի 17-րդ գլխում, որտեղ նախատեսված են նույն մարմնում վարչական տույժ կիրառելու վերաբերյալ դրույթներ:

	ՀՀ վարչապետի աշխատակազմի իրավաբանական վարչություն 05.06.2020թ. թիվ 02/10.19/27592-2020

	[bookmark: _GoBack]1. Նախագծի 1-ին հոդվածով նոր խմբագրությամբ շարադրվող 182.1-ին հոդվածով նախատեսված իրավախախտումն առաջացնում է տուգանքի նշանակում` քաղաքացիների նկատմամբ` սահմանված նվազագույն աշխատավարձի հարյուրապատիկի չափով, իսկ պաշտոնատար անձանց նկատմամբ` երկուհարյուրհիսնապատիկի չափով: Գտնում ենք, որ նշված կարգավորումը խնդրահարույց է վարչական պատասխանատվության համաչափության տեսանկյունից, քանի որ տարբերակված չեն հոդվածի դիսպոզիցիայով նախատեսված տարաբնույթ իրավախախտումների համար պատասխանատվության միջոցները, որի արդյունքում իրավակիրառողը պարտավոր է նշանակել օրենսդրորեն սահմանված առավելագույն տուգանքը: Միաժամանակ, գտնում ենք, որ նշված իրավախախտումների համար բացարձակ որոշակի սանկցիայի նախատեսումը խնդրահարույց է, քանի որ վարչական տույժ կիրառող մարմինը զրկվում է կատարված իրավախախտման բնույթը, խախտողի անձը, նրա մեղքի աստիճանը, գույքային դրությունը, պատասխանատվությունը մեղմացնող և ծանրացնող հանգամանքները հաշվի առնելու հնարավորությունից և վերջինիս չի տրվում տուգանքի չափը որոշելու հայեցողական լիազորություն։
2. Նախագծի 1-ին հոդվածով նոր խմբագրությամբ շարադրվող 182.1-ին հոդվածի վերտառությունը և բովանդակությունը չեն համապատասխանում միմյանց, քանի որ հոդվածի վերնագրում խոսվում է «պետական մարմինների աշխատանքին խոչընդոտելու», իսկ հոդվածում՝ «ստուգում և հարկային հսկողություն իրականացնելու իրավասությամբ օժտված պետական մարմինների աշխատանքին խոչընդոտելու մասին»:
	5. 1. Ընդունվել է: Նախագծի 1-ին հոդվածը խմբագրվել է:














2. Ընդունվել է: Նախագծի 1-ին հոդվածի վերնագիրը խմբագրվել է:



